
UBS accepta betg daners
nairs da la Germania

Tenor atgnas indicaziuns n’accepta l
UBS nagins daners nairs pli da la Ger
mania. En connex cun la dispita davar
la cunvegna da taglia tranter la Svizra
la Germania ha la banca gronda sincer
ch’ella n’haja gia dapi il 2009 betg p
prendì encunter daners nairs da client
tudestgs. Quai ha ditg Markus Diethelm
in commember da la direcziun da l’ UBS
durant in’audiziun dal parlament tu
destg.

Be paucs carburants
biologics èn verds

Be paucs carburants biologics èn pli fa
vuraivels a l’ambient che benzin. A ques
ta conclusiun vegn in nov studi svizze
da l’Empa per incumbensa da la confe
deraziun. Differents experts han actual
sà ina analisa dal 2007 areguard il me
dem tema. Tenor ils experts datti bain p
paucs gas cun effect da serra, persuente
chaschunan ils carburants biologics pe
exempel dapli donns vi da terren cultiv
pervi dal plantar. In exempel positiv è te
nor il studi gas biologic, quel è fin a 5
% pli pauc nuschaivel per l’ambient ch
benzin.

1 onn praschun
e multa per Olmert

L’anteriur primminister da l’Israel Eh
mud Olmert è vegnì sentenzià ad 1 onn
praschun cundiziunà ed ina multa da
18 000 francs. Quai ha decidì la dretgira
districtuala da Jerusalem. Il fanadur è
Olmert vegnì declerà culpabel pervi da
malfidaivladad. Ulteriuras rinfatschas da
corrupziun n’han ins betg pudì cumpro-
var. Cunquai pudess l’anteriur primmi-
nister israelian teoreticamain turnar en la
politica.

Process cunter bab e figls
Tinners ha cumenzà

Avant il Tribunal penal federal a Bellin-
zona ha cumenzà il process cunter Fried-
richTinner e ses figls Urs e Marco en con-
nex cun l’affera da cuntrabanda atomara.
Il tribunal penal sto giuditgar sche la
cunvegna tranter la procura publica fe-
derala ed il bab e ses dus figls è cunve-
gnenta.

Cun questa cunvegna confessan ils ac-
cusads d’essers stads ina part d’ina uniun
da cuntrabanda pakistana. La procura
publica federala ha persuenter decis ch’i
na dettia betg ulteriurs chastis, ils trais
accusads na duajan betg stuair ir en pra-
schun.

Foxconn serra ovra
en China centrala
suenter tumults

Suenter tumults tranter lavurers ha il pli
grond producent d’electronica dal
mund Foxconn serrà ina da sias pli
grondas ovras en la China centrala. Ina
dispita tranter lavurers saja escalada la
dumengia saira, communitgescha il
concern dal Taiwan. Almain 2000 lavu-
rers sajan stads participads, almain 40
sajan blessads e plirs lavurers èn vegnids
arrestads.

Serrà l’ovra ha Foxconn per pudair co-
operar tar las retschertgas. Quant ditg
ch’ella resta serrada n’è betg anc cler. En
quell’ovra producescha Foxconn surtut
per grondas firmas da computer, tranter
quellas era Apple.

«In onn normal», mo tuttina in tschuat activitads»
Societad Retorumantscha 2011

■ (anr/gc) Quai è il facit ch’il president
da la Societad Retorumantscha, Cri-
stian Collenberg, ha tratg venderdi
saira a chaschun da la radunanza an-
nuala a Cuira per la SRR 2011. Igl è stà
ina sentupada dal tuttafatg en l’ensaina
da la suandanta preschentaziun dal nov
Lexicon Romontsch Cumparativ dad
Alexi Decurtins ed edì da la SRR.

Prestà blera lavur
Davairas, il rapport presidial enumere-
scha ina lunga e vasta acziun. En emprima
lingia èsi las usitadas publicaziuns da la
SRR. Sper il Dicziunari Rumantsch Gri-
schun (DRG) s’audan era las Annalas –
cun in volumen da 440 paginas – tar las
ediziuns obligatorias da l’onn. En la re-
tscha Romanica Raetica èn dus toms
cumparids: tom 19 cun l’ovra d’Andri
Peer ed il tom 20 cun pleds e scrittiras da
Jon Pult.

Menziunada vegn era la realisaziun
dals registers electronics En l’arcun digital
èn ussa tant las Annalas sco las Funtaunas
da dretg accessiblas. En collavuraziun cun
la Biblioteca chantunala han duas exposi-
ziuns spezialas gì lieu: ina ha dà invista en
ils stgazis dal DRG e l’autra davart las
«Canzuns ord il relasch d’Alfons Mais-
sen». L’Institut dal DRG s’audia tranter
las instituziuns da perscrutaziun renconu-
schidas e specificas da noss chantun. Da
preschent èn 11 persunas occupadas en
plazza permanenta tar il DRG sut il chau-
redactur Carli Tomaschett. Durant l’onn
passà èn era dus fascichels dubels (Maria

– massa II) cumparids ed occupan las pa-
ginas 257 fin 512 dal tom 13.

Quint prest gulivà
Sulet tras il sustegn finanzial da la confe-

deraziun – sur la ASSMS – po la SRR
cuntanscher sias finamiras. L’onn passà
èsi vegni da quella vart pli ch’in milliun
e contribuziuns dal chantun tut en tut da
130 000 francs. Las entradas totalas

muntan – tenor il cassier Roman Sgier –
ad 1,25 milliuns. Las expensas – las pli
grondas èn ils custs per il persunal – èn
be per 1550 francs pli autas. Ins po pia
discurrer d’in quint equilibrà. Per l’auter
onn è dentant previs in manco da bun
20 000 francs.

Confermà
Quest onn èsi stà da far tschernas per
il proxim trienni. I n’ha dà naginas de-
missiuns. La suprastanza da la SRR
cumpiglia 16 commembers cun a la
testa: Cristian Collenberg, president,
Chasper Pult, vice, e Roman Sgier, cas-
sier. Reelegì ha la SRR era ses delegads
tar la Lia Rumantscha (LR): Cristian
Collenberg, Roman Caviezel, Gion
Lechmann e Carli Tomaschett che ve-
gnan en curt a sa participar tar l’elec-
ziun dal nov president tar la LR. Per
quest post vacant na fa la SRR sco
uniun surregiunala naginas propostas
per candidats.

A la fin da la radunanza annuala da la
SRR, vegnida manada speditivamain, ha
il parsura communitgà che la SRR fe-
tschia uss era part da l’Academia Raetia
che represchenta ils interess dals instituts
scientifics dal Grischun. – Suenter la cur-
ta radunanza da la SRR è la sala da la Bi-
blioteca chantunala s’emplenida sin il
davos plaz per assister a la preschentaziun
dal Lecziunari Rumantsch Cumparativ.
In grond mument ed eveniment era per
la SRR che ha merits considerabels per
l’ediziun da quel.

Cristian Collenberg, il parsura da la Societad Retorumantscha. FOTO. M. CABALZAR

La naschientscha dil laic maioren
Regurdientschas dalla Sinoda 72

■ Sco anteriur commember dalla Si-
noda 72 ha igl artechel da Lukas Nie-
derberger el «Fegl dallas pleivs da Lu-
cerna» tuccau miu interess e confir-
mau mias atgnas impressiuns postsi-
nodalas. Cheu siu rapport. Ils 23 da set-
tember 1972 ha la Sinoda 72 entschiet.
En tuts uestgius svizzers han ins em-
pruau duront treis onns da realisar ils
conclus dil Concil ellas baselgias localas.
Suenter 40 onns ei la bilanza sdrimada
(durchzogen).

A plirs cartents ein las midadas dil
Concil vaticanum II (1962–1965) idas
memia lunsch, surtut il scamond dalla
veglia messa e la renconuschientscha dal-
la libertad religiusa e la libertad da cun-
scienzia. Auters ein stai disillusiunai gia
spert suenter il Concil ed han piars la car-
dientscha en in resvegl dalla Baselgia la
stad 1968, cura che papa Paul VI ei se-
pronunziaus ell’enciclica «HumanæVi-
tæ» definitivamein pil manteniment dil
celibat obligatoric sacerdotal.

L’idea d’ina sinoda naziunala ei ve-
gnida iniziada il matg 1966 digl uestg da
Cuera Johannes Vonderach. Ils 10 da
mars 1969 ha la Conferenza episcopala
svizra concludiu da far sinoda en tuts sis
uestgius dalla Svizra. Igl atun 1969 han
ils uestgs svizzers instradau ina circulara
cun damondas partenent ina sinoda per
tuts cartents catolics svizzers. Cun in re-
tuorn da 25% ein 336 000 persunas se-
pronunziadas per las refuormas necessa-
rias dalla Baselgia.

Da 1969 tochen 1972 ha ina cumis-
siun ord spirituals, conventuals e laics
preparau la sinoda. Ellas 18 cumissiuns
e subcumissiuns sco era alla sinoda sezza
han spirituals e laics muort ina dispensa
papala giu il dretg unanim da tschin-
tschar e da votar. Che tematicas eccle-
siasticas e teologicas han saviu vegnir
tractadas publicamein sco en in parla-
ment statal ei stau per tuts niev. Ils
uestgs han denton tuttina stuiu confir-
mar las conclusiuns sinodalas ed han
giu il dretg da veto. Uestg Pierre Mamie
ha utilisau quei dretg inaga, cura ch’igl

ei setractau d’ina reprimanda vaticana
da teologs critics. La Sinoda 72 ha giu
liug el medem temps els uestgius e sin
palancau svizzer. Denter 1972 e 1975
ein las sinodas seradunadas ina ga per
onn duront rodund duas jamnas simul-
tanamein en tuttas diocesas a Berna,
Fribourg, Sion, Cuera, Wil, Lugano e
St-Maurice.

Ina vasta paletta tematica
Ils sinodals han elavurau 12 conclus
ch’ein sebasai silla retscherca dils uestgs
en l’entira tiara: naven da damondas li-
turgicas tochen modas da passentar il
temps liber. Numerusas tematicas ein to-
chen oz buca sligiadas e restadas dispi-
teivlas. Celibat obligatoric, ordinaziun
sacerdotala per dunnas, communitad eu-
caristica per conjugals da differenta con-
fessiun, planisaziun da famiglia ed anti-

concepziun, admissiun da sparti remari-
dai als sacraments, sexualitad preconju-
gala e sexualitad da medema schlatteina,
refusada dil survetsch militar, exporta-
ziun d’armas sco era nunviolenza. In
acquist impurtont dalla sinoda ei stau il
sistem dual dalla Baselgia en Svizra. Ana-
log allas pleivs ed als uestgius ein reci-
pients da pervendas da dretg ecclesiastic
statal vegnidas creadas sco las Baselgias
cantunalas e la Conferenza centrala ro-
mancatolica. Plirs vessen bugen aunc fi-
xau las cumpetenzas denter pervendas e
communitads ecclesiasticas pli exacta-
mein per evitar conflicts egl avegnir. In
fretg dalla sinoda ei stada la direcziun da
pleivs entras laics sco era il priedi laic el
survetsch divin. In cass special ei era stau
l’introducziun dalla penetienzia sacra-
mentala sco cumpletaziun dalla pene-
tienzia singulara.

Ruma approva mo parzialmein
La pluralitad dils conclus dalla sinoda inol-
trai dils uestgs svizzers e cun lur su-
steniment ha Ruma refusau. Denter auter
era la damonda da crear in cussegl pastoral
sco organ da cussegliaziun per la conferen-
za episcopala. Entras la direcziun dalla Ba-
selgia ei era ina proposta dall’ordinaziun
dad umens maridai vegnida refusada. Ca-
tegoricamein ei l’ordinaziun da dunnas
vegnida refusada. Mo l’oraziun aulta sino-
dala ei vegnida prida si el cudisch roman
da messa.

Sinoda resta actuala
Biars texts dalla Sinoda 72 ein aunc suenter
40 onns fetg actuals, denter auter quel che
pertucca il far priedi: «Ina speciala difficul-
tad pil priedi exista el fatg ch’ils auditurs
fuorman adina dameins ina communitad
homogena. Il singul auditur ei influenzaus
da siu ambient e perquei ein las aspectati-
vas visavi il priedi fetg differentas. Ils sin-
guls cass ein ella cumpetenza dil plevon
d’incumbensar laics adattai cun in priedi.
Per la scolaziun speciala da perdegar ei in
studi teologic necessaris ed ella formaziun
da spirituals duei dapli temps per metodica
che tochen dacheu vegnir utilisada.»

Manfred Belok, professer per teologia
pastorala a Cuera, ha dacuort propagau ina
nova sinoda. Ivo Fürer ha cunterdetg. «Jeu
crei buca ch’ina sinoda alla moda dalla Si-
noda 72 sappi vegnir convocada oz cun
senn, pertgei che las premissas mauncan
amplamein.» Igl anteriur secretari dalla si-
noda Fürer manegia cun quei il maunc
d’animaziun da resvegl tier ils laics. Mo la
vasta resignaziun dil pievel da Diu ha sias
raschuns. Egl uestgiu tudestg da Trier vul
uestg Stephan Ackermann far ina sinoda,
denton cun restricziuns. Il celibat e la po-
siziun dalla dunna astgan buca figurar sin
la gliesta da tractandas. Gremis da spiritu-
als e da laics refusan denton restricziuns el
dialog. Dialog damondi aviartadad da tuts
participonts. Il spért senza tema da 1972
fuss perquei la premissa necessaria per ina
nova sinoda. Lukas Niederberger,

translatau da Dumeni Capeder

